
JUZ XI 

94. Si (tun-tun munafik) madeak alasan ngen 
ko, amen udi bik belek ngen si (kunei 
medan perang). Kadeak ba : jibek ba udi 
madeak alasan; keme coa pecayo igai 
ngen ko, (kerno) sebeneane Allah bik 
melei namen ngen keme brita nu da 
sebeneane. Dan Allah ngen rasul-Ne lok 
kemliak kerjo ne, sudo-o udi neleak ngen 
da namen da gaib ngen da keten; lajau Si 
melei namen ngen ko jano da bik udi 
kemrejo. 
 

95. Konyo si lok besupeak ngen ko ngen gen 
Allah, amen udi belek ngen si, buliak udi 
coa dulai kunei ne. Mako jibeak ba dulai 
kunei ne; kerno sebeneane si-o ba najis 
dan pelabai ne jahanam; utuk bales kunei 
jano da bik si kemrejo. 

 

96. Si lok besumpeak ngen ko, buliak udi rela 
ngen si. Tapi amen sekirone udi rela ngen 
si, mako sebeneane Allah coa rela ngen 
t u n - t u n  d a  p a s i k - o . 
 

 

97. Tun-tun Arab Badwi-o, lebiak kapia dan 
munapik, dan lebiak wajar coa namen 
hukum-hukum da tenu-un Allah ngen 
rasul-Ne dan Allah paling lebiak namen 
kulo paling bijaksana. 

 

98. Neak antaro tun-tun arab Badwi o, ade 
tun da man(d)ang jano da si nafkahkan 
(neak dalen Allah) awei ade rugai dan si 
em(b)ot-em(b)ot bahayo tenipo ko; si ba 
da lok tenipo bahayo. Dan Allah paling 
meniuk kulopaling lebiak namen. 

99. Dan neak antaro tun-tun Arab Badwi o, 
ade tun da beimen ngen Allah dan bilai 
kiamat, dan man(d)ang jano da bik 
n a f k a h k a n  ( n e a k  d a l e n  A l l a h ) 
o, utuk dalen pa-ok ngen Allah dan utuk 
dalen utuk dapet du-o rasul. Namen ba 
sebeneane nafkah o ade ba suatu dalen 
utuk ne maok dirai (ngen Allah). Ko-nyo 
Allah lok empek si moi lem rahmat 
(sergo)-Ne; sebeneane Allah paling 
pengapun kulo pal ing penyayang. 

100. Tun-tun da bel-o kulo da pertamo-tamo 
(masuk islam) neak antaro tun-tun da 
temotoa si ngen baik Allah rela ngen si 
dan si kulo rela ngen Allah dan Allah 
semiap utuk ne sergo-sergo da mengalia 
bioa-bioa neak lem ne; si kekal neak lem 
ne selamo-lamo ne do-o ba kemenangan 
d a  l a i . 

 

101. Neak antaro tun-tun arab Badwi da neak 
sekeliling nu o, ade tun-tun munafik; dan 
(kulo) neak antaro penduduk madinah. Si 
keterlaluan lem kemunafikan ne. udi 
(Muhammad) coa namen si. (tapi) keme 
ba da namen si. Ko-nyo si lok keme 
semikso duwai kilai sudo-o si lok nelek 
n g e n  a z a b  d a  l a i . 

102. Dan ( ade kulo ) tun-tun luyen da makau 
duso-duso ne, si cemapuak baur kerjo da 
baik ngen kerjo da kidek. Mudah-
mudahan Al lah temrimo tubat  ne 
sebeneane Allah paling pengapun kulo 
p a l i n g  p e n y a y a n g . 

103. Kemok ba zakat kunei pa-o hartone, ngen 
z a ka t -o  ud i  e m(b )e r s i hka n  nge n 
semucaikan si, dan ndu-o ba utuk si. 
Sebeneane du-o udi-o (ijai) tentram jiwo 
utuk ne. Dan Allah paling meniuk  kulo 
p a l i n g  l e b i a k  n a m e n . 

 
104. Janokah si coa namen sebenane Allah 

tenimo tubat kunei umat-umat-Ne dan 
mnerimo zakat dan sebeneane Allah 
Paling trimo tubat kulo Paling 
Penyayang?. 

 

105. Dan kadeakba : bekerjoba udi, mako 
Allah ngen rasul-Ne kulo tun-tun 
mukmin lok kemliak kerjonu-o, dan udi 
lok nelek ngen (Allah) da Namen da 
ghaib ngen da keten. Lajau neline ngen 
udi jano dabik udi kemrejo. 

 

106. Dan ade (kulo) tun-tun luyen da nelei 
kesempatan sapei ade keputusan Allah : 
ade kalone Allah lok mazab si dan ade 
kalone Allah menerimo tubatne. Dan 
Allah Paling Lebiak Nemen kulo Paling 
Bijaksana. 

 

107. Dan  (neak antaro tun-tun munafik-o) 
ade tun-tun da menea masjid utuk 
tenim(b)oa  bahayo (utuk tun-tun 
mukmin), utuk kapiane dan utuk mecuak 
antaro tun-tun mukmin kulo mbot teko 
tun-tun dabik melawen Allah ngen rasul-
Ne kunei bel-o. Si sebeneane besupeak : 
keme coa kemlok seluyen kebaikan. Dan 
Allah jijai saksai bahwa sebeneane si-o 
adeba ngike (lem supeakne). 

108. Jibeakba udi semyang lem masjid-o 
selamo-lamone. Sebeneane masjid da 
tengok atas dasar taqwa ( masjid quba) 
kunei bilai pertamo adeba lebieak patut 
udi semyang neak lemne. Neak lemne 
ade tun-tun da lok mbersih dirai. Dan 
Allah Senang gen tun-tun da bersih. 

 

109. Mako janokah tun-tun da  temgok 
masjidne neak dasar taqwa ngen Allah 
ngen keridoan-(Ne) do-o da baik, 
ataukah tun-tun da temgok bangunanne 
neakmbiding jurang da ubuak lajau 
bangunane-o cucia berpok ngen si moi 
lem nrako jahanam? Dan Allah coa melei 
pe tun juk  ngen  tun -tun  da  za l im. 

 

 

110. Bangunan-bangunan da si temgok-o slalu 
ijai mulo kraguan lem atei-ne, kecuali 
amen ateine-o bik ajua. Dan Allah Paling 
Nemen kulo Paling bijaksana. 
 

111. Sebeneane Allah bik temukua kunei tun-
tun mukmin, dirai dan hartone ngen 
melei sergo utukne. Sibeperang neak 
dalen Allahlajau si munuak atau si 
nunuak. (do-o bik ijai) janjai da benea 
kunei Allah neak lem Taurat, Injil dan 
Quran. Dan apikah da lebiak tempat 
janjaine (seluyen) kunei Allah ?  Mako 
riang ba ngen jemoa-temukua da bik udi 
kemrejo-o, dan do-o ba kemenangan 
d a l a i . 

112. Si-o adeba tun-tun da betubat  da 
beribadat, damujai (Allah) melawat, da 
rukuk, da sujud, meluak kerjo ma'ruf 
ngen temgeak kerjo mungkar, dan 
meliharo hukum-hukum Allah. Dan 
r i a n g b a  t u n - t u n  m u k m i n - o . 

 

113. Coa sepatutne utuk nebai ngen tun-tun 
da beimen minoi apun (ngen Allah) utuk 
tun-tun musrik wlaupun tun-tun musrik-
o adeba kaum kerabat-ne, sudo jelas 
utukne, bahwa tun-tun musrik-o adeba 
p e n u n g g a u  n r a k o  j a h a n a m . 

 

 

114. Dan kinoe apun kunei Ibrahim ngen Allah 
utuk bapokne, coa ade luyen hanyo ba 
kerno suatu janjai da bik nucepne ngen 
bapokne-o. Mako ketiko jelas utuk 
Ibrahim bahwa bapokne-o adeba musuak 
Allah, mako Ibrahim  coa keno duso kene 
bapokne. Sebeneane Ibrahim adeba tun 
da kembiak lembut ateine kulo penyatun. 

 
 
115. Dan Allah agok debat coa kan 

menyesatkan suatu kaum sudo Allah 
melei petunjuk ngen si sapei jemlasne 
ngen si jano da harus si me-uak. 
Sebeneane Allah Paling Namen neak das 
kute-kutene. 

 

 

116. Sebeneane milik Allah krajaan  lenget 
ngen mumei. Sid a midup ngen munuak, 
dan agok debat coade plindung ngen 
petulung utuknu seluyen Allah. 

117. Sebeneane Allah bik temrimo tubat 
nebai, tun-tun muhajirin ngen tun-tun 
anshor da temotoa nebai lem maso 
kusulitan, sudo atei seklopok kunei-ne 
galit coa dulai sudo-o Allah temrimo 
tubatne-o. Sebeneane Allah Paling 
Pengasiak kulo Paling Penyayang ngen si. 

 

118. Dan adep tlau tun da tena(h)en (trimo 
tubat )-ne, sapei amen bumei bik ijai 
sepit utukne, padahal bumei-o luas dan 
jiwonepun bik sepit (kulo tekding) 
kernone kulo si bik namen bahwa coa ade 
plabai melilaikune (sikso) Allah seluyen 
ngen Si bae. Sudo-o Allah temrimo 
tubatne buliak si tep lem tubatne. 
Sebeneane Allah bad a Paling Menerimo 
t u b a t  k u l o  P a l i n g  P e n y a y a n g . 

 

119. Hoi tun-tun da beimen betaqwaba ngen 
Allah, dan kelokne udi undok tun-tun da 
b e t a q w a . 

 

120. Coa ba sepatutne utuk penduduk mdinak 
dan tun-tun Arab baduwi da diyem neak 
sikitarne coa milau serpok rasulullah 
(alau perang) dan coa patut (kulo) utukne 
lebiak cito diraine kunei pado cito dirai 
rasul. Da awei-o ba kerno si coa temipo 
aus, payeak, kenyemen neak dalen Allah. 
Dan coa (kulo) melat suatu plabai da 
meluak mengiak tun-tun kapia, dan coa 
temimboa suatu bencana ngen musuak, 
seluyen bik tenulisne utukne ngen da 
awei-o suatu amea sholeh. Sebeneane 
Allah coa siyo-siyo pahalo tun-tun 
kemrejo baik. 

121. Dan si coa menafkahkan suatu nafkah da 
didik dan coa (kulo) da lai dan coa mlitas 
suatu jurang, seluyen bik tenulis utukne 
(amea sholeh kulo) kerno Allah lok melei 
bales ngen si (ngen bales) da lebiak baik 
k u n e i  j a n o  d a  b i k  s i  k e m r e j o . 

 

122. Coa sepatutne utuk tun-tun da mukmin-o 
alau kutene (moi medan perang) gentai 
coa alau kune tiep-tiep klopok neak 
antarone pa-o tun utuk temutut ilmaune 
tentang agamo ngen utuk melei pringatan 
ngen kaumne amen si sudo belek moi 
kaumne, buliak si -o dapet jemago 
d i r a i n e . 

 

123. Hoi tun-tun beimen serangba tun-tun 
kapia neak skitarnu-o, dan kelokne si 
temau kekerasan kunei-nu dan namenba 
bahwa Allah  berpok ngen tun-tun da 
t a k w a . 

 

124. Dan amen tenu-un suatu ayat mako neak 
antarone (tun-tun munafik) ade da miling 
: apei neak antaro udi da betambeak 
imen-ne ngen (tu-un-ne) su-et yo?  
Sebenane tun-tun da beimen, mako su-et 
yo temambeakimen-ne, sedang si meding 
riang. 

 

125. Dan sebeneane tun-tun da neaklem ateine 
ade penyakit, mako gen su-et-o si 
betambeak kapiane neak saping kapiane 
(da bik ade) dan si matei lem keadaan 
k a p i a . 

126. Dan coa kah si (tun-tun munafik) kemliak 
bahwa si nujai debat atau duwai kilai tiep 
tahun, sudo-o si coa (kulo) betubat dan 
c o a  ( k u l o )  m o k  p e l a j a r a n  ? 

 

 

127. Dan amen temu-un do su-et,  pa-o si 
mandang ngen pa-o da luyen (samo 
madeak) adekah  do kunei (tun-tun 
muslimin) da kemliak udi ? Sudo-o si 
alau. Allah bik me-uak ateine kerno si  
oba akum coa namen. 

 
 

128. Sebeneane bik teko ngen ko do rasul 
kunei kaumnu dewek, be-et asai utukne 
penderitaan-nu kembiak lok ( keimanan) 
ngen keslamatan utuknu, kembiak slen 
kulo penyayang adept un-tun mukmin. 

 

 

129. Amen si coa dulai (kune keimanan) mako 
kadeakba : cukupba Allah utuk-ku; coa 
ade tuhan seluyen Si. Ngen Sib a uku 
bertawakal, dan Si o ba Tuhan ade 'arasy 
da lai. 

 
 
 
 
 
 
 
 
 
 
 
 
 
 
 

                 

           

     

                

               

              

 

            

                  

      

 

                 

                   

 

 

 


